ՁՈՆ ՀՐԵՇՏԱԿԻՍ

Դու,դու որ արևից ես ծնվել,
Որ շողերով են քեզ բարուր կապել,
Որ ավելի ուժգին ես շողում,
Քան այն արևը,որ երկնքում
Փորձում է ջերմացնել իմ խենթ հուգուն,
Սակայն իզուր… չկաս դու…

Ասա,որ մոլորակն է քեզ պատկանում,
Որ մի հրեշտակի ձեռքի շարժումով,
Ճերմակ լույսի շղարշի ներքո
Դու հայտնվեցիր այս անշուք կյանքի
Ներկայի ու անցյալի խաչմերուկում:

Շոյիր օդը, օվկիաններ շոյիր,
Որ քո ձեռքի երկնայի ջերմությունից,
Մոխրանա թախիծը,որ քո աչքերում
Արցունքներ դարձած ամեն անկյունում
Ցավում է կյանքը՝և իմ, և քո:

Սովորեցրու ինձ հասկանալ լեզուն,
Լեզուն քարերի,ծաղկի թերթերի,և այն արևի,
Որի շողերի ջերմության ներքո
Մրսում է հոգիս,երբ չկաս դու
Իմ միապաղաղ ու անգույն կյանքում:

Այո,դարձիր արև,լուսին դարձիր,
Իմ այս կյանքում դարձիր երազ,
Թող որ մարի թախիծը իմ,
Քո աչքերի ու ձեռքերի
Մեղմ ու քնքուշ,նուրբ գգվանքից:

Դու չես պատկանում այս կյանքին,
Մեր մեղսավոր ու մութ հոգին
Արժանի չէ քո հայացքին,
Քոնն է եղել անցյալ ուղղին
Ու քոնն է լինելու ապագան անցյալի:

Գեթ մի անգամ ինձ հավերժացրու
Թողնելով մաքրել արցունքն այն,
Որ ժամանակի համրացած այտերով
Գլորվում են երջանիկ,որ հպվում են դանդաղ
Բոլորին անհաս քո այտերին:

Դու հանդարտ, մեղմօրոր պարզ լիճ ես,
Որտեղից ես չեմ գտնի ցավ,
Այլ ամեն անգամ քո ծով աչքերում
Ես տեսնում եմ երջանկություն, դրախտ,
Դու հրեշտակ ես երկրի վրա...

Հանկարծ չտխրես,մի տխրիր արև,
Թե չե կկուրանա ողջ աշխարհը և ես,
Այն մելամաղձոտ թախծից որ
Կժառանգի հոգիս,նույնիսկ այն մտքից,
Որ մի անկյունում տխուր ես հոգիս:

Դու երաժշտություն ես,դանդաղ մեղեդի,
Որի տակ պարել եմ ես անցյալ կյանքում,
Ու հիմա այսօր կյանքի մեծ բեմին
Նվագող մի մեծ նվագախմբի մեջից
Լսում եմ միայն ձայնը քո ջութակի:

Լսվում է այս աղմկոտ կյանքից
Քո ձայնը ջութակի, ամեն մի լարի,
Որոնց քո ձեռքի թեթև հպումից
Հոգուս լարերն են արձագանք տալիս,
Ինչու ես հեռու ու անհասանելի ինձ...

Հայացքով գվիր աշխարհին,
Գգվիր ու գուցե ես՝ մի օդի մասնիկ,
Կվայլեմ այն հաճույքը,որ
Ուշացած ու շփոթված հանկարծ
Կդիպչեմ ես քո թարթիչին,
Ու աշխարհը կդառնա դրախտ:

Անցիր քո ուղղին այս պղտորված ծովով,
Մնալով չոր,քանի որ քո հոգում՝
Սերն ու պոեզիան է թագավորում,
Իսկ ես մի պոետ մոռացված հեռվում
Կգտնեմ բառեր համահունչ քո հոգուն:

Եվ ամպերի մեղմ շղարշով,
Քո երկնային արդար խոսքով
Ողջ աշխարհը կզգա այս կյանքում,
Որ իրենց կողքին հրեշտակ է ապրում՝
Նուրբ կանանցի լույս կերպարանքով:


Դու,դու որ արևից ես ծնվել,
Որ շողերով են քեզ բարուր կապել ,
Որ ավելի ուժգին ես շողում,
Քան այն արևը,որ երկնքում
Փորձում է ջերմացնել իմ խենթ հուգուն
Սակայն իզուր… չկաս դու…

